
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



BEKHU YU

Class-V akhihba vakha hi, State Council of Educational Research and
Training (SCERT) yangbe ko adorutinic chongcha khyunu; Nagari
apum palu yu lanu kalupjuhcho. Hi nengdang ariihte dee kunyangre.
Hiba vakhatsii Nagaru jumi liliyahchah jukehpt thrahcho lile.

Hiba Class-V vakhala atungte yunahti khuru, Naga yucho ko
mudim papa nengti nyichoba, Jumu yukheh thsah ko Dbang, Yucho
thsuhti atungte shulum nyichoba, Tringblilungmillung nohlim khyuba
- Nagaru thsiking, Sangtamrii Naga jumu shajati. Hiri khihba khuni
Nagari atsidsauba nyichosohre. Hiroh-isii, akhiruzaruti khyang
limlong nyichosohba khu ariuh limudim surolili ko mulung mushi
atsaubala nyichehnu niinung alongdi amiilah lile.

Dr. ALEM SANGTAM
Chairman
Sangtam Literature Board

ANYicHOba 1

Nagalandla YucHoti
kHUTa NeNg NQUHCHO -I

Tu khuta Nagaru yuchoti papa changnahba hi shulum nihnu
nyekadhing liri mah-o0? Hi tu khitacho khang aruh yu papa ko liyah
papa thsacho khuni lile. Nagarii yuchoti adikehti neng papa thsaba
hi khu ihsate yucho mahkhang lihmudiim saying papa shulum yore.

1. Phom

Phomrutsu arih yang miukang yangdongti
ngunui azong lihla lire. Hiri azongti tsu
khapi nyukhinu shutire. Phom yu aduzi
“Nyukhi” Phomru jumuarati tsu akhulang
mudim anyih lanu rocho. Miadum khidu
tsi “Ying” ko akhuu tsi “Long” licho.
Phomrunu hite “ Yinghilong” arih akhudi
adikeh tsimiichi roba mudumpi bichire.




2. Lotha

Nagarui aparii yuchoti kyo Lothari tsi
Manchuria China lani Khezhakenoma Naga
- lihkhang yang, yangnu tsirocho-epli yudsire.
= Khezhakenoma yangla tsii akhang nyitsariti
' suhbhimra licho khu artihnii hiba yangdong
. tsii pehjiupii ashu-u kihkulangthring tsimiichi
rocho. Arih tsimiichi rode ariihnii yongkhi
lahkhu rocho ko apari tenii abelang tsicho. Hi
i khu aparitini arth shulum muci midrongni
tsingdhingcho. Hitade aruhni lalingba tsi-
_ “LATHA” pu yocho. Hi adiuizii “Abelang ashu
== tsipehko”. Akhanglang Latha yu hi “LOTHA”
kangmulacho. Nyitsarii suruni pehju tsicho ko
& abelang tsimiichinii miilungti liba yu tsii ariih

i@ mulung neng thsanung shulim khyiichocho.
Khrlstan yudsn muroe belang apayuthsamiubibatsuLotharuti Tsingrang
atrong chah mubunu licho ko hiri Tsingrangti khyang akang mubdti juni
licho. Ariihburu jangjangthsanu hiroh-isu dsicho, “ Lotha ta loa eroe jipo
“ hiba yu thsamulade hite ajeng kangmubu juhba nyitsariit mulungpt
dsire. Akhanglang hiba yu tsii alahtsah lanti Lotha pui dsicho. Britishru
yangthsathsarii J.P.Mills nu thrahyohcho aichi hiri nyitsarii mulungte
“Lhota Naga,” pu dsicho ko akhanglang muchongchili “Lotha”pii dsicho.

3. Konyak

Nuhrih  yuchola khihyoh khidu
kangnung shulim nuhri nangku
tphehba shulum lumdhing. Hutsuba
tsit  Konyakrunu du nguchi licho.
Arih burii jangthsa “Na-ga” piu | |
dsicho adiizii “nangku” (na) ko “akhi” |
(ga). Apariu yuchoti tenii pathsanung
shulom azateni aruh nangku
tphehba nguchi tsu nguchicho. Atesi
Konyakru te ‘Kah-ha’ ‘kah’ akhang ko
‘ha’ adiizi nyitsart, akhang nyitsaru
nangku tphehba ko ngayahti tuhba
khu Konyakri-epu tsiipcho. Konyak
ko dsiba yu hi yu thsamulacho




anyuh lanii nguhcho bichire. Akhudi thsamilaba lanu Konyak ko
yoba hi yu khao mahkhang thah, ko nyak mahkhang anyah tuniio
Konyakru kuva adhingnung tsu ji-ikhiti nyahre. Apa thsamulaba lant
tsitsajuhba hi artih buria jangjang “Kong-nyak” khui aduzi nabong
chah ngayah tuhba pu dsire. Kimiiteo, yu Konyak pu dsiba hi British
yangthsathsariuni thrahde kangmulacho-eplii yore.

4. Kuki

Nagaland la liba kuki yucho tsu
“Khul” lanu rochoepu yudsini licho.
Hiba lihmukyah tsi China longla
lile. Khul adiizi’ Longkhi mahkhang
alihpohki.” Bermese ruhni Kuki rite
‘Chin’ dsire. Kuki rute Chittagong
Khangla liba Bengalirunu ‘Kookies’
dsire. Britishruni arith neng tsi kuki
pu thrahcho, hutsuiko tini hiroh-idu
bichi rocho.

§. Sangtam

Akhudi khode British yangthsathsaru
kihkulangthring Sangtamlimihlarocho,
aruh aniichiri Woodthorpe nu ariihte
nuhrikhiudenurochoputsingdhingcho.
Arahni  “Sangdang”(singdang) lanu
rochoepu lalingcho. Singdang yu hi
aduzi nyitsari liba kuhti béte atangcho
singtang te dsire. Hi arth jumuru
liba yang neng te su dsire. Ta British
thsazirutinin thrahde “Sangtam” pu
thrahcho. Hikhotinii Sangtam neng tsi
thsaxukim thrahbala hiroh-i bichire.




Yutseti.
Thsukehthsukehnu - Bekhyah atrongpi mahkhang lahkeh

1.

“nN

A.

lahkehnu.
Tsimuichiba — Mudim khidu lani apalang bumulaba.
Ngayah — Ngakih ko dbang khu apumila ayah
tuhba.
Yangchiba — Khiri te yusi nengdang tsingdhingba.
Jumara — Paparute tpuri jumarati.
Adrunungkeh — Drumuyang.
Ahingcheh — Athsingulang kuduba.

Anguchiba

Atsingdhingba ko alalingbati.

1.

SaRA®ON

Phom yutse aduzu tu-o? Phom nyitsaru adikehdi shulim
changnahng.

Lotha yutse adikehdi tsu khiudenti-o ? Hi adiizi tu-o?
Lotha yuchonii aruh puri te tu dsicho ?

Kuki yucho adikehdi khiii lanii-0?

Sangtam jumi yang neng tsu tu thsacho? Hi adiizi tu-o?
Konyak aduizu hi anyuh lanti thsamulaba shulum
changnahng?

Hiri mujangtang.

1. Lotha nyukhite mujangtare.

2. Phom nytihje limih.

3. Sangtam abelang ashu tsicho.

4. Kuki nangku tphehcho ko ngayahti.

5. Konyak kuhte ahingcheh singtangla licho.

Amujengchola jengsohng.

1. British Azii nu ‘Sangtam’ aduzi
thrahchehcho.

2. Lothariti tsu china lani tsirocho.

3. Phomriti tst mudim lani arith mukang yangti
nguhre.

4. Kah aduzi ko ha aduzu ts
Konyak yunu yore.

5. Chittagong khangla liba Bengalirunu kuki rute pl

dsicho.




D. Juni liba yuyung tsu Yuje/Arahkheh o.

a. Konyak yucho khiyoh kangnung shulim nyi khudu khu naku
tphehbae.

b. Phom yucho nu ‘Yinlong’ aduzu aruh adikeh roba mudum pu
bichire.

c. Lotha yucho tsui Khezakenoma lanu ropu miutozah kihkulang
licho.

d. British Officer, J.P.Mills nii Sangtam yucho te akhudi chotanu
licho.

E. Ny anyuh thsapii nguchieng ko yutse asi nyichopii amula
yuyung kulupm.
Class la changtang.

Thali tikehba, tsingkyaba, Dhikehcho

F. NuUhri yucho muzehpi anyichoba lanii yucho khiidu throchehng
ko nuhri khyltinytba aruh yucho, tsang, jengki, shaja shulim
yutse (70-100) kahta lanu thrahng.

Hi shulum nuhni st aphishuh yahthrisii thrahnung kohle.




ANYicHODba 2
Yo Nagaland

// \ lyo Nagaland } ™
\ Khiide yangthsari tsulatpi lichola - " ?"'
singdongti \*, » .f
. Ko yudsichehba kanglungriti atrotari. v S i

' Kanglungruti khide hon kyo miiny- s g ‘ {v.
~__ ichehkhang limih liro B

.| Ko yukheh vatpahtila khata kohba
Khiide akhang adhsingla.

Ko nyii tsui shangri thsanu.
Hiba hi Nagaland, lyo Nagaland.

Khiide amii tsu kihting amulahla
Ko yangtsa tsu kihti,

¢ Khiide yudsichehba zikehliro

’ Ko muci mulah tsu limih atpa zaastip
lanu lile. \
Khiide ninglang yanglihti khyimpuni
liro

Amulah ko adru milliba athrungriti.
Hi Nagaland lile, lyo Nagaland.




Yutseti.
1. Sindonglihdong

Pathsa lihmuduml/lihyung khiidula
nguhba singdongti.

2. Kanglungru — Pathsa lihmiudum/lihyung khudula
nguhba kanglungruti.

3. Munyichehba — Aronung mahkhang lang khuru
mimudheba.

4. Akoh nguhba — Khata kohba.

5. Longlangchehba - yudsichehba mahkhang nyitsaru
khakhuchujuba.

6. Mucimulahba — mucimulahcho.

7. Rothsaru — khatala zungtari nyitsaru.

8. Adrumiliba micimulah, adrulanii zaaliba.

Anguchlba

A. Khitang adhsengnii khihba - Amulung thsapu akhihrit khyang
khitang khihsohng ko nyii anyuh ko muleng nusiui khihsohng.

B. Atsingdhingba ko alalingba:

1. Khitangla, ‘lyo Nagaland’ singdongti ko kanglungriti tsi tute
mujangdhingro?

2. Khitang Nagalandla, ami-l atsa kehba shulim khitang
tangrunu thrahliba tsu tuturia-o?

3. Yukheh vatpahtila ko khata kohchehba hi khitang tangrunu tu
shulim yoro?

4. Khitangla adriumiliba hi suirii te dsiro? Ko nuhni ta lumro
khitang tangruniu khutacho aruhte dsicho?

5. “Khude amii tsi kihkong amulahla liro ko yangtsa tsu kihti”.
Hiba yu shulum nithnu tu nyichoro?

C. Amujengchola jengsohng:

1. Khiide singdongti tsi liro ko kanglungruti tsu
ayudsinung kehro.
2. Khiude akhangti liro ko shangri
thsanu.
3. Khiide yudsichehba liro ko mucimilah tsi

azaasupla lile.
4. Khude khyumpu liro ko adrumuliba




D. lhsanu khita singdongti ko kanglungruti khiimcho yohpunung?
Lumdhing ko ihsani tu nguchinung yuyung 3 mahkhang 4
thrahng.

Longlangchehba Micimulahba Minyichehba Kohchehba

E. Chonu nguchiba:
Class tsii mulung asang changnahng. Ajinglang junt liba yutse
bichinii amula yuyung kulupsohng. Class nengla amilung muipi
akhihrii khudunu adhsengnii khihsohng (Class la changjihng)

F. Nguchichung nguchi:
NuUhri mikyah lanii singdongti ko kanglungruti yahthri munga
nga khyubulung. Ariih neng thrahng ko nu vakhala tangkehng.




ANYicHOba 3
Nagaland 1a tHsUHTiItiI - |

Anyichoba nahdhingkehti:
. Nupu yucho thsuhti ko hi atungte shuliim nyichoung.
. Apari yucho thsuhti shulim nyichoung ko ariih khyang
nengse juhbala zikehng.
. Asi yutseti, xohriyu ko yuyungti nyichoung ko aruih bichi
nulimyu lani yuyungti kalipm.
. Dhsutah amudhesohba nguhnung shuliim anyichoba tsi

nyichehni khihng.
. Nipu yu lanu thrahde ko khihde changnahchehnii thsabae.
. Athrahcho ko yu khu nyichehng ko athulaba aichi
nguchieng.
. Yucho apum sakho nguchiba shuliim nyichoung ko tsupm.
. Niiyucho thsuhti ko aparu thsuihtila nihnit nguhba nguchi
atsa shulum nengse juhng.

Nagaland tsi thsuhti liba lihmudum-epii mudhele. Nagaland la liba
yuchoti atrongu aruburu thsuhtiti lile. Hiri thsuhtiti atronguba tsi
luhthsa-bhithsa nguchiti te chingkehnu lile. Tunuio atsicho shikhela
luhthsabhithsaba tsu aruh shulum atungte thsacho.

Jumuyah thsani, mubumuyang nguchiba ko hiri thsuihtitila amichah-
uba Tsingrang khyang mubu juhnu licho. Hutsuba shikhela thsuihti ko
kiinyangtaba hiri tsii atungte nguchi licho.




Aoleang Monyu

Hi Konyakruti shulim
atungte-uba thsuhti khiudu
lile. Hi kang muipi Machi choo &
akhudiba nyiikhih machipil ©
khangte mizeh mungre. Hi
Wangwan tsingrang anbi
khyang miuzehju mungre. ‘
Hiba Wangwan mudhenung shulim kuhymg belang xuh chah ajengza
kehni thungpure ko Wangwan tsi thsuhtila nyitsariti muwasohnung
shuliim dsiyohnii mungre. Hiba thsiihti tsii nyumong dhuroh khyunu
mungre. Ko hiba thsuhtilaamilungniinguh thrihre, shuhi-ire, shajare,
khi thsare, nyichire ko kunyangtare.

Metumnyo

y Yimchungerni hiba
&l thsuhti tsi hianapungbi
12 choo nyuthro 8 la muzeh
v A ! mungre. Yimchungertini

# adhrerii anbu dhiroh ko
khingkuri anbu munga
" lirepuyudsire. Hibathsiihti
% tsu akhunga asi suhroni
~ liba anbi khyang miuzeh

mungre. Hiba thsuhti mungde dhrezaru khyang shuh atsehnahcho
dhuroh ko khingkuriizarii khyang miinga pathsa yohpure. Hi chah
lahkehnii hiba thsuhtila, kiinyang tsuba, shangru thsaba, arori
npuchuba, ko muxingtaba tsu bichire.




Mimkut

Hi kuki yucho thsiihti Stipeh ,
choo 17 la miizeh mungre. ff
Hiba thsuihti neng tsi fuhri %
“mim” (mumtse) neng lani |
chiirocho. Aruihnii yoba tsi
aruhni akhu ariih limihla
nguhchehba tsahmari lile L T A : ;
pu yudsire. Aruh tsiu akhudi lihkhila Ilchoepu yudswe Hlba Mlmkut
thsihti hi artih Tsingrang “Thilha” kinyangsohnung shuliim mungre,
st khu limih apim lang yangthsathsaro.

Tokhu Emong

1 Tokhu Emong hi
' Lotharinu Chola choo
7 la mungre. “Tokhu
Emong” adiziu maxapu
khangte Iuh nguchiba
lani kyahshangba
thsuhti. Aparu thsuhti
~ 4 tenii mukyonu  hiba
~ thsuhtila thsuhti mung
bekhyahla yangru
tsi shuh i-iba, nguh
thrihba, shithsabhileh

ko shltsehba hiri nguchiti munguchinii mi-i mungre. Hiba thsuhtila
yang lanu susu shitsehlang muwisohre. Atsichola aroru thsaba
npuchunung ko akehta alaa linung shulim shangriti ko tsutpuriti
khyang shuhdsi tsu jutare. Hiba thsuhti mungde aruhni kuhying
amunyeh mihchang amulah thsaniu amilung akehta shulum mungre.




Sekrenyi

Sekrenyi hi
Angamiruani
Sehtpheh choo 25
la atungte thsihti
khyuni mungre. Hi
musachehba thsuhti
lile. Hi khu hiba thsuhti
mungde yangdong
kihkha musare ko I

adhreritinu kihkhala miusacheh mutsahre. Hiba mitsahba hi nyu
khiudu kikhang mutsa ko dhsangnangba lanii khuip tsisohnung shuliim
amudhethsa nguchire. Adhreritinit kih khalungpii arith mupiba shi
chah misachehnung shulim kih xahkehre. Khingkuruti nisu kuh
dongdi mukangniui yongkha khu drip azikyukyoni xahkehnu kuh tsi
musachehre. Hiba thsihtila arihnii kiinyangta tsuyong miisacheh
liba nguchitisi  nguchire.

Chega-Gadi

s Hi Liangmairinu
thsuhtisimsum choo 31
i la hiba thsuhti tsi muzeh
“ mungre.Hiba thsuhti
mungde nyitsariti  yahli-
hilisohnung shulim
hunapung mupseh amubi

: junu dikehre. Hi nguchipu
khangte yangruniu amilung thsa aruh luh shulum hita zadere, “Tebai
Bailo” hi aduzu kanglungruti aruh luh lanu tsinung shulim amizahba
yu te dsire. Tanye Chega-Gadi hiba thsuhti tsu luh kunu ko shangri
thsaba shulum musacheh mungre. Adhrela dhrela bucheh wini
aruh mudhetare ko khingkuriuzarini chongkyaba tsuyongnung tsu
tuptare. Amulung thsuhti mungde kukhitisi shirita mungre.

12




Hiri yutseti ko aduizuti nyichoung:

1. Maxa — Luh nyipu luhrahkehnu dikeh
maxamusuhre.

2. Shitseh — Shitsehshiyangru/shitsehri palu
mudongnyuchola mudongre.

3. Ma-shuhba — Machide akhu mashuhre,

mashuhba tsuni tptangtphila
fuhra yoh bipu luh apimla shuhre.

4. Anbu - Hi Tsingrangbanii thricho lile.
Nyitsari muipi anbu lile.
5. Anbu amisa — Hi tulasit mumunyiba te dsire.

Tsingrangba tsii amusa-uba
Tsingrang lile.
6. Thsuhti — Nyitsardu lilila amilung mukhong
amudhethsa nguchi alangnye hite
thsuihti dsire. Thsuhti khu mudheta
kiinyangtare.
Lede afii dekhengmiili
dhsangnangdu liba te dsire.

7. Dhsangnangdhsangshih

8. Kikhangmiili — Dhrongyeng suro mutsa dhsuru
tikehba te dsire.

9. Misacheh — Tusi munyi mushitahpi sangcheh
liba te dsire.

10. Musacheh mubiiba — Mamoh nguchi lide beburini

muzahmukiba te dsire.
Anguchiba

A. Juni liba yuyung roh-i anyichoba lani yutseti dhingchehng.
1. Lango mahkhang nyu khudi musa kulipnung .........c.ceeeeeee..
2. Atse mahkang lango alihla yohng hitsu khu adong
chichehnung /Adong chinung shulum atse lengba ..................
3. Palu lili nguchinguyang, alangnye ko thsuihti muzehnung
shulum pathsa nyiumong mahkang bekhyah ...........................

5. Lili tsaba mahkhang alirii ko akang ajeng liba .........................
6. Tase azeh kangba mahkhang klillupba ...........ccccoiiiiiiiiniianan.




B. Hiri yucho ko thsuhti mujangtang:

Yucho Thsuhti
Yimchunger Chega-Gadi
Lotha Sekrenyi
Konyak Aoleang Monyu
Kuki Metumnyo
Liangmai Mimkut

Angami Tokhu Emong

C. Junu liba atsingdhingbati laling:

1. Khiiba thsuhti bekhyahla shuh i-inung, nguh thrihba,
shithsabhulehba ko shitsenung mumilaro?

2. Tuepu Aoleang Monyu tsi muzehro? Xuh aduzu tsu tu-o?

3. Khutacho Metumnyo thsiihtila akhunga asi suroru khyang
atungte thsaro?

4. Sekrenyi thsuhtila Angamiriniu aruh jangthsa musachehnung
shulim tu ngichiro?

5. Khiiba Nagari thsuhtila kunu ko shangri thsaba
miusachehro? Hiba thsuhtila khiita adhrelati khiidunii khiidu
te mudhetaro?

6. Tuepu Kukirunu Mimkut thsiihti muzehro?

7. Nagaru thsuihti dhiirohla nithni nguhcho aruh sakho thsaba
nguchi anyu thrahng.

D. Juni liba kehtpahla thsuhti muipi nyuthro tsidsani thrahng

Thsuhti neng Khode muzeh khyuro
Metimnyo

Mimkut

Aoleang Monyu

Tokhu Emong

Cheda Gadi

Sekrenyi




E. Yuje alalingbala threhng:

1.

Kukiranu aruh tsu akhudi yudsire
(a) murongla licho (b) azong chah licho
(c) alih yonglang licho (d) yongkhi amunyeh licho.

. Khuiba thsuhti neng adiizi tsit maxa khanglang

kyahshangro?
(a) Sekrenyi (b) Tokhu Emong
(c) Aoleang Monyu (d) Metumnyo

. Sekrenyi thstuihtila musacheh mutsahba nguchi hi

(a) Maxa khanglang fi miisaba.

(b) Amunyi nbu tsisohnung.

(c) Nyu khidu kikhang ko dhsangnang musacheh mutsah.
(d) Tsingrang nbit Wangwan tsisohnung.

Thsuhti bekhyahla shuh atsehnahcho munga mahkhang
dhiiroh juhba hi

(a) Metemneo (b) Tokhu- Emong

(c) Mimkuut (d) Sekrenyi

. Tokhu Emong thsuhtila shuh tsu jiytih thsani

(a) Shangriti ko kuhrimruti drengdreng chingkehtasohnung
ko aroril npuchiinung.

(b) Shiru khyang jengreng juhba du.

(c) Akhungariu khyang anbu asi juhnung.

(d) Anbi Thilha abi kiinyang lisohnung.

‘Tebai Bailo’ hi zideba hi

(a) Nyitsaru artih luhlanii tsisohnung amuzahba yu.
(b) Chega-Gadi thsuhti dikehde ziideyu.

(c) Dhrelaruti kahtala amiiila zudeba.

(d) Kanglungriti luh lanii tsisohnung amuzahba yu.




F. Lumdhing ko laling:

Anyuh anyu mahkhang amilungthsa nu piam ko apohki ju liba

shulum thuptang.

a) Nuhnu khihni liba anyichoba lanii hiri thsthtiti khidu
yola nuh dsiyohrelangliuh, nuhnti khuiiba throchehnung ko
khutachonu?

b) Khitacho jumi Nagarutini miisacheh mububati ko ariih
Tsingrangti khyang kang mubu tsi juhcho?

G. Khihng ko yutse khudu lalingnu thrahng
Maxapi khanglang thsuhti neng.
Pumfuru misa liba thsuhti.
Chisi pu khanglang muizehba thsuhti.
Miyuru pungrohiro linung shulim akang khakhuchuju thsuhri
dikehba.

Pon=




AnNyYicHOba 4

Nagalandla YucHoti
kHiUTa NeNg NGQUHCHO - I

6. Yimchunger

Shikhe khidu among e ani nyu bekhyah
asheng zashoniu licho. Tu akoh mungu,
anyuh bekhyah asheng longrinu
yangchita licho. Ta nyumong khudu
anyuh anyahli yangchitaba tsii amuwa
nguhcho, anyuh kunyangtanu thali
kehtalicho. Dee kiinyang anyuhnii yang
thricho ko hiba te Yimkhiung Awin
dsicho. Abelangyu Yimkhiung hi aduzii =
yangchi, ko chihcho ko khanglangyu |
“Awun” hi aduzi ahii, yutse anyuh
aduzi “miadum ahi-i mahkhang athridi
mudim khude among e ani nyi shirita
nguhtacho. Yimchungri neng tsiu
thsaxukumla athrahyohchola nguhnye
akhudi neng tsuluh “Yimkhiungru”
thsacho.




7. Zeliang

Zeliang hi nyitsarit miulung anyuh
lile Zeme ko Liangmai. Aruh tsu
ate Peren districtla suro ngitsaru
mulungti lile. 1943 kang Machi
choo chah C.R. Pawsey tsii Naga
Hills District la Commissioner
lide, abinu hiri Nagari miulung
anyuh tsu Khristan kangsohcho.
Hutsu khu Zeliang Naga yucho-pu
dsichehjucho.

8. Angami

Nagari yola Angami yucho hi tungte
' yucho yola khudu lile ‘Angami’ aduizu
neng tsu British rihnu dsijucho.
Adikehdi Meitei yuni ‘Ngami’
mahkhang ‘Ngimbami’adizi‘masuh
¥ kohchehba nyitsaru.” Kuthrithririni
=1 yangthsa mithsaedenii, Angami
nyitsaru te ariih jangjang ‘Tenyimia’
dsicho. 1832 kang, Captain
Jenkins nu langnupii Meitei trahtri
nyahri kuthrithririd 700-800 Angami
luhru lahkhunu Assam lang wucho.
Azibanu yu thsamilari Meitei
te hiba lihmukyahla surd liro pu
tsingdhingde, yu thsamilabanu
‘Ngami’ mahkhang ‘Ngumbami’ pu
lalingcho. British Azibani, Angami
pu thrahyohcho ko hiroh-idu chiinye
tashi bichinu yale.




9. Chang

Chang yucho hi singdong amiilah i g
Chongnyu lanii rochoepii yudsire. Hiba 8
hi nyengza sing, hi apum lang nguhre. &

Ta apa yu thsamulacholasu adikehdi
neng Chang shulumsi nguhre. BEES
Hiri yu thsamiilaba lanii yoba tsii &
Chang yu hi adiuzi Changennyu
khii adizi “athseng mahkhang §
mikangmushiteni athseng”. Atesi [
apa thsamulacho lanii yoba tsu
Changri hi nyuchurolangthring na
rocho, yu khui aduzid nyuchurolang [
mudim khuite “Chaangbou ae,” hilanti |
aruh jangthsa dsimula Chang pu
dsicho.

10. Chakhesang

“CHAKHESANG” neng hi akhudi
yutse asang, amiilung asang lani
chiirocho. Hiri tringbulungmulung
asang neng tsi Cha hi Chokri,
Khe hi Khezha (Kuzha), ko Sang hi
Sangtam. Hiroh-i tringbulungmulung
adidi asang nenglanu Chakhesang
kangchehco.

Chakhesang Naga yucho hi aruh yu
mulung atrong lile, hiri khiyohtinu
Chokri, Khezha (Kuzha), Poiime,
Sangtam, Simi ko Rengma yuti
chore.

Yutseti:

1.

2.

w

ook

Adikehla yophehba

Hi yutse milung abelang lahkehba te

dsire.
Yutse apa lahkehba - Hiyutse miilung achangkala lahkehba te
dsire.
Palu suro yahla liba - Lede liyaba, akhulangni midum khiudula
liroba.
Midum khiudula liba — Pathsa mudim khadula liri malung.
Ayohruta yu — Yu anyuh ko amihlang choba.
Anengjuhba — Wisi, kohro shuliim neng throchehba.

Anguchiba

Atsingdhingba ko alalingba:

1.

2.

3.
4.

5.

Khode ko siinii Zeme ko Liangmai tsui Zeliang Naga yucho
kangsohcho?

Yimkhiung Awun adiizi ts tu-o? Hi khita ronung thsa
kangcho?

Angami adikehdi neng tsu khidentio ?

Adikeh yutse ‘Chakhesang’ ko ariihnu yuchoba shulim
thiptang?

Chang nyitsarutinu lang papa yudsiba ko adikeh michah
changnahng?

Amujengchola jengsohng.

1.

2.

3.

Chang yucho akhudi aruh chiuroba hi te
dsire.

Chakhesang yucho hi tringbulungmulung adidi

nu kangcho.

Zeliang mulung nyitsari anyuh tsi ko

lile.

Adikeh Yimchunger yucho neng hi licho.
Angami aduzu Meitei yunu
mahkhang dsire.




C. Hiri mujangtang.

A B
1. Yimchunger Peren district
2. Zeliang ‘adhseng yaba’ mahkhang mukang
mushu tenu adhseng thsaba
3. Angami amulung yu atrong
4. Chang Yimkhiung Awiin
5. Chakhesang ‘masuh kohchehba nyitsarir’

D. Anyichoba lanu yutse khiidu dhingchehba adiizii —
a. Muyuri thali aroh nuliroba.
b. Mukangmushi miuyuri mahkhang kohro adhsengu.

c. Adikehdinu lijungba.
d. Pathsa yunah michah alimcho changnahba

E. Nuhri ahtsingyuruni yutse khuri adhsengni khihnung.
NiUhnu yutse yuchihba threhtieng.

Akoh Ayohruta Apum khiidu
Thonguhba Aneng dsichehba khyiichoba
Papa Ade Jiyih
Kiinyangnii Changshoba Atungte

F. Singdi pohki juni liba yucho neng yutseti dhingchehng.

Chakhesang Chang Zeliang Yimkhiung Angami
A F E (o] T B \" R Y
C B D H X A z E U
E o N A B S R Q A
G L | K Cc F L X N
Y | M H H | U N G

| X A E A X R D A
K z G S N Vv F D M
M Vv N A G B A Q |
P S G N A | L E Y4
R T o G X S J H |

G. Nuhru yucho muizehpii apari yucho khiidu anyichoba lant
throchehng ko hutstiba yucho shulim nuhnu khyunyuba tsang,
shiti, shajaba hi yutse 70-100 kahta lanu thrahng. Hi shulim
nuhni yahthri tstisi thrahnung kohle.

ANYicHOba 5

THsaH ko Dbang
(Nagari jiumu YukHeH)

Anyichoba nahdhingkehti:
. Anyichoba nyicheh tsatsanu khihng.

. Yutse asiti nyichoung ko ariih bichi nulimyu lanu yuyung
kalapm.

. Yu choba ko nyisihbala amuilung thsa xangcheh nohliim
khyung.

. Athrahcho ko yu khu nyichehng ko athulaba aichi nguchieng.
. Yukheh chah jukehnu atsingdhingbati laling.

. Naga jumi yukhehti shulim nyichoung.

. Yukheh michah yutsingba shulim zikehng.

Shikhe khidu thsah ko dbang anyii tsii shangriukhung licho. Nyumong
khiudu anyuhni arezeh mutsing Temi tsit mahnung dhrongchehcho.
Langla anyuhnu aparu shangritisu shirucho. Arih tsii misuchih,
singnah ko honyang. Hiri shangri asang tsusti Temi mahnung shuliim
dhrongchehcho. Aruh shangri minganu Temi kuh tsii amala ro
chihcho, ta hutsii bekhyahla Temi tsu kuhla milicho. Ariihnu thsatsa
atsa ngu abi kuh yonglang tsu yahdudu buyoh ziiducho ko kuhla tsu
mutsulang rangnu pumcho.

Dbang tsii chongnungla rangcho ko thsah tsii abi amunyeh pumcho.
Honyang tsu taphi aminyeh rang pumcho. Singnah tsiu trahtri
munglang rang pumnung dhrongchehcho ko misiuchuh tsiu trahtri
amunyeh rang pumcho. Amala mutsing Temi tsii abi kuhlang thali
rocho. Amarurahla abi nu muchongkhuti wini achongnung chah tsu
yupjocho. Abi ngakehyengnii chongnung chah dbang tstinii himcho.
Temi tsi khongchehchunu chimiilacho ta akhu-ulang chongnung
chahnu thali abi khyang thsahnit munyuhcho. Ate Temi tsi afu dee
dhsacho.




Hi dee marirahcho khu abi khyang manim juhba tsu abini
mumudhecho ko abinu tu miinguhcho. Hiutstieko Temi tsu taphi lang
mihchang thsanung shulium shang wicho. Khode abini mihchang
thsacho hitade honyang tsii tsohrupnu Temi nahtse tsiit manimcho.
Abini anguh mutsacho hutsiieko Temini trahtrilang shang wiicho ko
misuchih chahnu juphehcho. Abi alihla ngahseh yupjode, singnah
kuhkhang munglang liba ni tsohcho juropiu Temi tsii nyehcho.

Temi akang tsu hutsuta changcho. Abinu ateluh alongmuzi tu
mukulupchehcho. Temi siiba khu shangriti tsii kehtakhang amukup-
uba aroruti ko akangla bhamiuling tsusii kohchehre pu yore.

Yutseti.

1. Rangre - Hi khehnii rangba.

2. Thsatsa atsa — Nguchinung bekhyah roba.

3. Mudum khudu lang - Hi pathsa mudim khidu lang tsiba.
4. Zeng - Hi dbang kyo muxiba zeng.

5. Akehta — Hi milung khiidu thsaba te.

6. Munyuhba — Dhrongying azahnii miinyli dhsaba.
7. Tsohrip — Hi tsohphoh khyurupba te.

8. Nyehnah - Hi miatsani jaanahba.




N =

Anguchiba

Hiri atsingdhingbati laling:

Nyimong khidu dbang ko thsah nyunu tu dhrongchehcho?

Dbang ko thsah te suru aparu shangriu asang nu aroh thsacho?

Aruhni tu nguchi shulum dhrongchehcho?

Amahru muipi khiide rangcho?

Teminu kuhlang thali ropii tu nguchicho?

Taphila Temi chah tu tikehcho changnah thrahng?

Nuhnu dbang ko thsah nyuni aparu shangri asang muzehpu
Temi mahchehnungepii lumrido? Niyo alimcho
juhng.

Aloo khu anyichoba tsu tuo? Dbang ko thsah?

Bhamiling chiirode khuru chahnii hi changtanung shuliim
aruku khyuba hitariu suhro nahni tikehnu liri mah-o? Hi shulum
yuchungzah khudu thrahng.

Amujengchola jengsohng:

1. tsit dbang, thsah khidu licho.

2. Temitsu licho.

3. Nyumong khudu dbang ko thsah nyu
mahnung dhrongchehcho.

4. Temi nit mihchang thsacho.Honyang tsii trohrupcho ko

romila dhsakehjucho.
5. Shangruti tsii kehtakhang aruhni amukipuba
tstiisi kohchehnung.

Hiri mujangtang:

A B
1. Honyang - a)zeng
2. Singnah — b) throhba
3. Thsah - ¢) tsorup
4. Misuchuh — d) Munyuh
5. Dbang - e) Nyehnah

f) shohjo




E. Nguchichung nguchiba:
Jumi aloo throchehng, thrahng ko nuihru classri te thup young.

Amudheba:

e Athsingyurini akhihriazariati tsii pungyung aichi amilung
kangnii changnahng. Sakho mudumla liba amiilung yohrutang
ko class thumpu khanglang aloo shulum nguchisohng.

*  Amiulungmiipini aloo tsi classlanii thupnungbae.Amiilung
muipi khihyohritini aloo tsu thiupnungbae/aloo shulum khuri

yonungbae.

* Athsingyuri khu aloo thupnung shulum akhihruti khyang

athilaba jubae:

hopb=

F. Anguchiba:

Aloo tsii adikeh, alongla ko achangka.

Akhihrii apum milyangru yanglang pipu aloo thupnungbae.
Aruhni dee dhsuthsa mahkhang khaini muchobae.
Aruhni yuva dhsingra mahkhang nanara miichobae.

Juni liba tsii achonung yunahti lile. Akhihru tsu ny anyuh
pumnung ko miyangru te tsingnung shuliim achonung yunah

throchehng.

TSUYONGNUNG
1) Nih tsunyiba
tsuyongnung tsu tuo?
2) Tueko tsunyiicho?
3) Nuih khode yangtsuro?
Lede khiita yangtsuro?

SURO NYUMONG

1) Niiyo suro nyiimong
khodeo?

2) Niih khiita miizeh
khyuro?

3) Nii suro nyiimong tu
nguhnung longdi yingro?

4) Ni suro nyimong
tsuyongnung atsau tu
tsunyiiro?

SHAJATI

1) NuOhni shajanyiiba tsi
tuo?

2) Nihni khiita
shajanyuro?

3) Khiita shajaro?

4) Suni shajanung
doyocho?

AKYAANG

1) Nuhni khylnyiba
akyaang tsii tuo?

2) Khita nihni
khyunyucho?

3) Hiba akyaangla niih tu
nguchiro?
Hiba akyaangla niih tu
jengki khimnung?

MUYANGRU
1) NiO miyangkhung siio?
2) Nuhni lede khita
numuyang xodhingro?
3) Nimuuang khuide liro?
4) Numilyang nu niih khuta
troro?

KANGLUNGRU
1) Nuhni khytinyiiba
kanglungri tsui tuo?
2) Khiita nuhnii
khyunyiicho?
3) Khiide liro?
4) Tu tsuro?




AnNyYicHoba &6

Anyichoba nahdhingkehti:

1.
2.

e

R

Nuhri yucho thsuhti ko hi atungte shuliim nyichoung.
Aparu yucho thsuhtiti midheba ko arih khyang anengse
juhba.

Yutse asiti, xohriyu, ko yuyungti nyichoung ko hiri tsu
nulimyu nii yuyung kultpbala bichieng.

Nyichehnii anyichoba tsu khihng.

Nipu yu lani thrahba ko chobala changnahng.

Athrahba ko yu khu nyichoung ko athulaba aichi nguchieng.

Nagaland tsu thsuhtiti liba lih-epi mudhele. Nagaland yuchotila aruh
thsuhti atrong lile. Hiri thsuhti tsii luh nguchi te chingkehtaba atrongu
lile, tuntio atsichola luh nguchi tsit Nagari shulim atungte nguchi lile.

Jumiyah lanii, mubimiyang nguchi ko hiri mubimuyang nguchi tsu
thsuhti bekhyahla amungthri Tsingrang khyang nguchicho. Hitsuba
shikhela thsuhti ko kiinyangtaba hiri tsii atungte nguchi licho.

Moatsu -
Moatsu tsi  Aoru  yucho

shulium atungte thsuhti lile. Hi
machipu khangte Kisah choo 2
nyumong muzeh mungre. Hiba
nahdhingkeh tsii maxa amuwa
nguhnung shulum Tsingrangba
te kihchiba thsuhti khudu lile. Hi
khehshangba bekhyah khidu,

pulim nguchipi kiinyangtaba ko machi akyaang nguchl shulum
lile. Khingkuru ko adhreru jumu jengki atsau khyure ko jiumi nguchi
shajabatila nohlium khyu nguchire. Arihnu nyichire, khi thsare,
shajare, rangshiu zingtare, shuh tsu yongkha yongnu mihchang
amilah yanglongla thsacho amiinyeh shibulung mukangni pumre.




Mongmong

Mungmung hi Sangtamri
yucho shulum atungte
thsuhti khiadu lile. Hi
atungte thsa Mungmung
" choo 3 nyimong miizeh

mungre. Mungmung
aduzu, muchangka
mukhongtabal/kehtaba.

Hiba thsuhti hi ‘Lijaba’ Tsingrang chahnii maxa yahli-hilisohnung
shulium Abi kunyangsohnii muzehre. Yujeba thsuhti tsi kuh muipi
musih asang khyang taphila ‘Musiyangtiip’ nyangnyith mubunu
dikehre. Ashe tsang ko shuh muci ko yongkha tsi misuh asang
khyang tup mubure. Hi nguchipli apa kinyangta shajaba nguchiti
nguchire.

Bushu or Bishu

Bushu mahkhang F¥als
Bishu hi Kachari yucho g
shulim atungte thsuhti g\Y
lile. Hi Supeh choo 27% St
nyumong kang mukhu K
miizeh mungre. ‘Bi’ adiizll
dangkhidangnangnung,
‘Shu’ aduzii yangtsa. Hi
maxa pu khanglang asangpi :
thsa muizeh mungre. =
Akhudiba tsu Busu Jidap, anyuiuba tsii Surem Baino ko achangkaba
tsi Hangseu Busu. Xuhni tangthri kulupba dbukhiim, tsii yangla
dbiukhum mitrahyohla khyumre. Khiidupi nyuh khidu tsii dbukhim
pohki zidukhang, nuh tsu adsiyohriuni kiinyang salum te aroh jumura
khi, nyichi, jumi shaja, hiri thsa ngunu khyuchore. Hiba thsiihtila
mutozah honglilah Muri khongkhi ko dbhangtini langnyere.

Mileingi

Hi Zemeru shulum
mihchangni
misachehba thsuhti
khiidu lile. Hi Tsohsuh
choo 11* nyiimong
muzeh mungre. Hila
mihchang tsti atungte
nohlim thsa nguchire.

SR i | Hiba nyumongla
musachehnu liba dhrezarutmu kuhylng te xuhxengla mihchang
thsare. Hiba mihchang tsu thsihti mathim tashi trusohre. Thsuhti
anyuuba nyimong michi tashi khingkuriti adhreruti pathsa mungre.
Hiba mububa tsii Zeme adhreriti suhre ko miici mulahsohnung
shulim Tsingrangba khyang mubure. Hitakhang ariih nyitsari tsu
aroriti ko rangmuh kanglungruti kheh lanit khimchonung. Anyuuba
nyumong michi tashi thsuhti tsu langnyeni mungnu khingkuriti
nust thsuhtila aroh muzeh mungre.

Monyil

Monyiu thsuhti hi Phom
yuchonii Machi choo
1t nyumong muzeh
mungre. Hi  kangsi
thsuhti roh-isit mungre.
Hiba thsuhti hi alaa
thsa musacheh amii
nguhtaba ko khingkuri = , : :
khyang jengrengjuhre. Hiba bekhyah kukhlla adhrerutmu kuhkangru
afuriati ko tsulatpuriati khyang tsang, yongkha atsau ko pathsa
kyl chongkya jiyuh roh-isui aruh khyang juhre. Amulungnu thsuhti
achangkachi khi thsa nyichire. Hutsupu azibaritinii shuh, yongkha
mulita tsuyong kiunyangta mungre.




Hiri yutseti nyichoung :
1. Amuxingcho - Khingkurii amuxingcho lazari te dsire.
2. Thsuhti — Nyitsaru lilila amulung mukhong amudhethsa

nguchi alangnye hite thsuihti dsire. Thsuihti khu
mudheta kiinyangtare.

3. Mulita — Khidunu khudu te kheh changchita nguchiba,
aparunu hutst muli artih kohro juba te dsire.

4. Jiyuh — Mucijunu atsa nguchila nohlum khyi tsanu
akoh nguhru khyang jiyuhba te dsire.

5. Lunar — Chonu kyoni chiuiroba te dsire.

6. Musacheh — Tusu munyi mushitahpii sangcheh liba te dsire.

Anguchiba

A. Yucho ko thsuhti mujangtang.

Yucho Thsuhti
Monyil Ao
Moatsu Kachari
Bushu Phom
Mileingi Zeme
Mongmong Sangtam

B. Atsingdhingba laling:

1.

2.
3.

4.

5.

Khuiba Nagaru thsuihti tsu khingkuriti khyang miisachehro?
Khuta adhrerutinu khingkurii khyang amiui ko jengreng juhro?
Mileingi thsuhtila mihchang atungte tsi tuo?

Aori yucho shulum atungte thsuhti tsi? Tuepu hiba thsiihti
tsit miizeh mungro?

‘Mungmung’ neng aduzu tsu tuo? Khitacho hi miuzeh
mungro?

‘Bishu’ neng tsi tu shuliim yoro? Hiba thsihtila khiiba
khongkhi bichiro?

C. Anyichoba khihpu khanglang juliba yuyungti tsii ajeng
kangsohng:

1.

Misuyangtup mububa hi ...,




3. Mileingi thsuihti bekhyah xuhxeng lani mihchang thsare ko hi
MUM UIACE ...t r st eee e e s e s e sae s ensenens

D. Lumdhing ko thrahng.
i. Nagaru thsuhtiti tsii luhthsaba chah chingkehnii lile pii nihni
lGmria mah-0?
ii. Monyiu thsuhti ayung Phomri adhrerini arih khingkuruti
khyang amii ko jengreng nguhsohriu mah-o0? Ariithni hiba
nguchiba shulim nuhni tu lumro?

E. Thsuhti khu kukhi, muyangru ko tsutpuru aroh shirutare.
Christmas hisu thsuhti lile ihsa apumni muzehre. Tuyah
munohng ko nuhni khyunyuba Christmas muzehng.

F. Nuhria thsthti bekhyah nihni miaiba kohro michah thuptang.
Junu liba roh-i khudunii khiidu te tsingdhing:

Nuhri thsuhti khode miizehro?

Nuhni khiiiba akhyinyt-u 0?

Nuhri khidenit muzeh khyiiro?

Nuhri thsuhti bekhyah tsuyongnung atsauba tu rungnimro?

Khi thsa ko nyichibala nohlum miukhya-0?

1.
2.
3.
4.
5.




ANYicHOba 7

Nagalandia YyucHoti
kHUTa NeNg NQUHCHO - 1]

Anyichoba nahdhingkehti:

. Naga yuchoti papa ko aruih adikehdi miidum anengti ko
thrahtseti nyichoung.

Nagari yukhehti shulum nyichoung.

Nyichehnii anyichoba tsu khihng.

Athrahba ko yu khu nyichoung ko athiilaba aichi
nguchieng.

Asi yutseti nyichoung.

Apariu yucho khiidu chah saying atsa kehba shulim
anengse juhnung nyichoung.

A

SR

11. Kachari

Kachari nyitsarii tsii aruh yucho adikehdi H®
neng shulum alang asang lanii nguhre. &
Akhudi thsamilaba jumu yukheh khu yoba |

tst, arth jumura tsi Brahmaputra ko Koshi §
yongkhi kahtala licho. Hutsuba mudim te §

Nepalirini Kachar pu dsicho ko aruih tsuru
shumtsuriti roba te Kachari pu dsicho.

Anyuuba la J.D.Anderson abinu yoba tsi *
Kachari tsii Koch kihkulahpi Bengal yanglih |
te mijangni aruh tsu hutst lani rocho. &5 TRRS ’
Assamrunu Koss pu yuva churo dsire ko Kachariri te aruhnu Kossarl
pu dsire.

Asangula N.K. Burman niinyuchiirolang mudim epicla, Mahabharata
la ‘Kachcha’ pu thrah lile pu yore. Hiba yu aduzu tsit madim khui
kihdinu thahptliro ko lungrah azongtinii chongtiliba te yore. Akhulang
lirite KachcharirimahkhangKacharirtupudsire.

12. Khiamniungan

Khiamniungan yuchola yangdongti
tsi India ko Myanmar yanglih
anyuhla nguhre. ‘Khiamniungan’
yutse hi aduzii charatanu lile.
Khiam aduziu Kih, niu aduzu amulah
ko ngan aduzii apohchehchah.
Hutsueko Khiamniungan aduzi
¢ Kih pohchehchah  amiulah
mahkhang yongkhi’. Hiba yongkhi
amiulah tsi aruh lihla yongkhi neng
Laang, khii Myanmar, Chindwin
yongkhila pohyohro. Hiba Laang
yongkhi hi Khiamniungan lihyungla
adiu lile.

13. Pochury

Pochury neng hi yutse asang lanu
rore, Po tsu Sapo lanu, Chu tsu
Kuchury lani, ko Ry tsu Khwiry lanu.
Hiri nyitsari milung asang tsu ate
liba Pochury nyitsari lihmadumla
Myanmar lani rocho. Akhanglang hiri
millung asang yohriitanii Nagalandla §
yucho khidu kangchehcho. Sapo
nyitsart milung tsi Shaphongri
yang lanu, Kuichury milung tsi

Nagaland kihjinglangthringnii (ate §

Myanmar) la ko Khwiry mulung tsu
Nagaland nyuchuro lahpi lanu (ate
Myanmar) la lile.




14. Rengma

Rengma yucho ko neng adikehdi hi
alongnyupnung khudu lile. Aruhburu
yu lant arih jangjangthsa Nzonyu
dsire. Nzon aduziu nyitsari ko Nyu
aduzi  muayuria, hutsieko Nzonyu
aduzi Nzon muyuri. Hi athrungri Nzon
'8 Tegibu adiuba neng lanii ariuih jangjang
% neng juhcho. Abini Terogvi zongla,
Tegibuphen yang tsiu thricho.

§ Tanye yutse Rengma hi alang lani
muro. Akhanglang Britishri Assamla
rocho ko aruhni Ahom Yangthsaba

shirunyuhcho. Ta Yangthsabani
mushirichehcho ko winung milih
athrungru Keyhon muthehcho.

Keyhonnii jumi jengkl dee tsa khyucho ko hi ngu British aziri tsunu
hi mutsing nbii thsaepu liumcho. Abinili abi yu thsamulari te hiba nbi
nguhba shulum tsingdhingcho, hi alalingba tsii Rema mahkhang
Rengma pu hiba yucho te dsicho.

15. Sumi

Adikehla Sumi yucho hi neng atrongpi
thsamillacho. Sumi neng hi Angamiri
shikhihla ‘se’ pu dsire, aduzu asang.
Hi Angamiru jumi yukheh khu yoba tsi
Angamirii, Chakhesangru, ko Stmiru
tsi au khidu tsuruti Khezhakenoma
la aroh lichoepu yore. Sumiru tsu
achangba licho. Sumirii ami neng tsu
Seme adiuzu ‘asanguba nyitsaru.’
Tanye apa yu thsamulabala yutse Sumi
hi tsi akhudiba yang aruhnu thriba
Swemi nenglanu-epu yore. Chunye
hite Sumi pu dsire. : >
Asanguba yu thsamiulabala yoba tsu Sumi hi aruh jumuru neng

Supu lant dsichehcho-epii yore.

Amuyluubala yu thsamula yoba yutse Sumi hi anyuh juninyli neng




Tukumi ko Stiwumi yohritacho lantiepii yore. Britishrinii Swemi pu
dsicho, ko1992 kangtiniiSumi pumudsimulatashiakhanglang akhikyo
kangnii Sema pii dsicho.

16. BRo

Ate liba Mokokchung District hi Aoru
lihmidum lile. Aoru hi Nagarii milung
lanii mulung anyiih: Junglir ko Mungsener
yohritapu dsichehcho. Junglir ko
Mungsener aruh aroh adikehlanii linye, artih
apohmidi ko nengjuh tsu yukheh papa lile.
Junglir: Yukheh thipba ko yudsiba iachi,
Junglir tsti Jungliyimti midum Lungtrok lung
lanii chliirocho. Ariih tsi akang tsayingnu
adangchi khudu thsanu licho. Hiri nyitsari
te Junglir pu dsire.

Mongsener: Mongsener hi South - East
Asia lanu Irrawady ko Chindwin yongkhi
lahkhunii tsimiichi ropu Jungliyimtila licho.
Mongsener aduzii Putu Menden khiyoh
nguchi yangthsa lanu dsichehcho lile. Hiba

Putu Menden khiyohti khu pumji militanii nguchire. Hutsi khu,
Mongsen adiuzu Putu Menden la mitozah nguchiba pu dsire.
Junglir ko Mongsener aruh kahla yangthsa yangru tsii ngayah,
jengki, tsuyongnung, yu ko apa jumi jengki ko nguchi khu papa thsa
nguhre. Aorii yucho nengjiuh aduzu ¢ Dikhu yongkhi lahkhu wiicho’
mahkhang tsicho mahkhang tsiyacho.

Yutseti.

1. Akurahri yukheh
2. Jumiliyah

3. Dikehcho

4. Likihzah

5. Limuchiba

6. Shumtsuruti

7. Yangthsathsaba

Khitang asheng.

— Jumdira aloo.

— bekhyah anyahli nengdang thrichehba.

- pathsa nyitsari yucho liba rusahliba
aruh limih.

— midum khidu lanu apalang tsimuchiba.

— Su apaparutenu chingkehtanu li

khuroba.

Sakho kukhi lanli anyahli miulita

yangthsathsaba.



8. Yuthsamulari — Sunu abi luhshuh nguchi thsa aparu yu

thsamilaba nyitsari te dsire.

9. Mitozah — Mitozah Putu Mendenla pumji mulitanu
nguchicho.

10. Thsukehcho — Lango thsuikeh nguchiba.

11. Thsingyuchung — Yuva khiuidu churoba yutse.

Anguchiba

A. Atsingdhingba laling:

1.

“nN

4.
5. Adikeh Stiimi yucho aruh junirii asang shulim changnah

6.

Kachari yucho neng adikehdi athsamullacho asang shulum
chang nahng?

Yutse Khiamniungan aduizu tuo? Hi tute mijangta yoro?

Ate Pochury yucho li yaba mudiimla akhulang rori nyitsari
mulung asang neng juhng. Aruh khudenu tsirocho?

Rengma yucho adikehdi thsamilaba anyuh shulum thiptang?

thrahng?
Junglir ko Mongsener apohmiidi michah changnah thrahng?

B. Amujengchola jengsohng:

1.
2.
3.
4.
5. Sumi neng hi Angamiru shikhih lanu dikehchoepi yudsire

6.

-

Nzon Tegibuogvii zongla thriba te dsire.
Pochury neng tsii yutse lanu rocho.
Khiamniungan yucho yangti tsii pathsa mudim anyih

ko lanli nguhre.
Kachari nyitsaru adikeh lana lile.

aduzi asang.

Aoru adizu ko yohritapu
dsichehcho.
C. Hiri mujangtang:

A B

. Kachari Kihdinu thahpuba mudiim ko azong lungni

chongti liba.

Khiamniungan Adikeh lang muyupi thsamulacho.
Sumi Myanmar ko India anyuding la nguhre
Pochury Nzon nyitsari
Rengma Kih mahkhang yongkhi apohchehchah.

ookl wnN

Aoru Dikhu yongkhi lahkhu tsicho




D. Juni liba yuyungti tsu Yuje/Arahkheh

a.
b.

o

oo

Sema neng tsu 1992 kang Sumi dsimulacho.

Pochury yucho tsu China lani mudum papa lanu tsimuchili
rocho.

Khode British akhu Assam la rocho, Ahom Yangthsaba yola
athrungri Keyhon zehnu shirinung wicho.

Khiamniungan yutse hi yutse 3 changnabh lile.

Nepalese rini Kacharirii te Kossari dsire.

Mongsener tsu Lungtrok lung lanii chuirocho.

E. Nyl anyuh pumpu junu liba yutse bichinii yuyung amula kaltipm.
Class la changtang.

Thrichehcho Dhsiikehcho Tsimuichili

Anyichoba lanli yucho khidu throchehng ko nuhnii khytnyuba

aruh yucho tsang, shu, ko shaja shulum yutse (70-100) thrahng.
NUhnu hiri shulim yahthristi thrahnung kohle.




ANnYicHOba 8
Nagaland 1a THsUHTi - Il

Anylchoba nahdhingkehti:
. Nu yucho thsiihti ko atungte shuliim nyichoung.

2. Apari yucho thsuhti mudheng ko aruh khyang anengse
juhbala zikehng.

. Yutseti, xohriyu ko yuyungti nyichoung ko hiri bichi
nulimyu lani yuyung kalapm.

. Nyichehnii anyichoba tsii khihng.

. Thrahng ko nuihru yu lanii tsatsa changnah choung.

. Athrahba ko yu khu nyichoung ko athuilaba aichi nhguchieng.

Nagaland tsu thsuhti liba lihmudum-epu mudhele. Nagalandla
yuchoti aruh thsuhtiti atrong lile. Hiri thsuhtiti tsi luhthsaba nguchi
te chingkehnu lire, tuniio luhthsaba tsu atsichola atungte nguchi
thsacho.

Jumiyah lanii, mubimilyang nguchi ko hiri mibimuyang nguchi tsu
thsuhti bekhyahla amungthri Tsingrang khyang nguchicho.

Naknyulum

Naknyulim thsuhti hi Changrini WW i
Chingmiidong choo 31 nyiimong 4
muzeh mungre. Naknyulim
thsiihti hi ‘atsingse ni amarurah
kohchehba’atungte lile. *
Khudupi limih tsu amarirahla 7
licho ko nyitsarutin  tu
munguchichehchoepui  aruhni
yudsire. Nyitsart  khuduni
khiinying amiying anyuh
tpah kyusehpu khanglang du
amarurahtsuchangcho. Hikotinu
aruhni ama kohchehba shulum =
miuzeh mungre ko ninglangri
Tsingrang kiinyangsohnung =




shulim muizehre. Naknyulum thsuhti tsii Changrinii miizeh mungre.
Apari thsuhti roh-isui thsuhti bekhyahla jumu shajati shajare,
kiinyangta tsang tuptaba hi st nguchire. Ta aruhni thsuihtite khodesu
munyichire.

Ngada

Ngada hi Rengmarunu
. Cholachoo 28 nyimong
#8= mizeh mungre. Hi
% maxa achangka

tsipnung shulim
-~ mungre. Hiba thsuhti
. tsi nyimong 8 khyl
-~ mungre. Athrocheh
nyumongtlla yongkha, kongyo musaba asuri nbu khyang juhba,
mutsahba, shuthsiihba, tsaking tsakoh musaba, tsuyongba, nyichiba,
pungyung xodhingba, aroh kiinyangtaba hiri nguchire. Thsuhti adiuba
tsit akeh-uba nyiimong mungre. Hiba thsuhti khanglang asuri nbiti
tsi yang pehjupu asuru yanglang tsirepl yudsire.

Yemshe

Yemshe hi Pochury yucho s
tungte thsuhti lile. Hiba
thsuhti tsu Thsuhtisimsim
choo 7 nyumong miizeh
mungre. Hi maxa thumpu [
khangte mungre. ‘Yemshe’
aduzit kuhlanii tsang kyu
xiimba te dsire. Jumuliyahla
hiba thsuhti tsi nyumong
22 tashi khyu mungcho, ko =

achangkaba nyumong atungte thsare. Hi miusachehba nyimong
pu dsire. Arithnu mulang pehjutare, shangri ahi, asi kangchiliba,
shangri asi kulupba ko muxingtare. Yangla liritinu artih yang langti,
kihkha ko luhlangti miisare ko kyahshang kuh thsare. Hi asi dikehba
alongdi thsuhti lile.




Miu

I Miu hi Khiamniungan yucho
¢ tungte thsuhti lile ko hiba
&2 thsuhtila kunyiratini bhiliri

¥ ko bhililaruti zehnii changta
| | muzeh mungre. Hiba thsiihti
) tsii Kisah 56 nyumong muzeh
mungre. Hiba nyumong

_ : “ = akunu bhulilaruti ko bhuliruti
khyang Tsingrangba te amuwa ching juhre. Hi mdilih bhalirati,
bhulilaratini akurii khyang shi, noh, tsang, tsu shirii yangtsu thsa
juhre. Hiba thsuhti khu kunyiriti tsuzaruti ko abi afurati achingkehta
tsi alaa drengdrengsohre. Hiba thsuihti mungde tsang ko kanglungri
mupseh luhla maxa amuwanung shulim Tsingrangba khyang mubu
juhre.

Sokronye

Sokronye hi
Chakhesangrunu Supeh
15 nyumong muzeh
mungre. Hi misachehba
thsuhti lile. Hiba thsuhti
dikehde kanglungru
shuhni  dongdi chah
xahkehre. Dhrezari
ko adhreriuti nyajang
kihpohchehchah

musade, kih mining-

ede mitsahre. Hiba kih tsu kuhlang hlro tu achomukeh hunapung
chongbala bichire. Hiba shuh tsii dhrezariuti khyang aruh akang
musachehsohnung shulum bichire. Misacheh nguchiba, chongkya
mudim asi kang, tsangfiih, shing dbhiirti roh-isi, jumi shaja, jumu
khi, nyichiba, ko tsuyongba tsu lire.




Tuluni

Tuluni hi Stimi tungte thsihti &
lile. Kang miikhu Chingmiidong &8s
choo 8 nyumong mungre. L%
Tuluni thsuhtila maxa amuwa
linung nengdang luhla tsahma
khimchonung shulim anbu |
dsiyohre. Thsihtila shuh ko
yongkha thangchi linii miizeh =
mungre. Hi bekhyah tsang :
ko shuh tsii homanu tumpu / ¢ )
tsutpuri ko muyangruti 53 1 ‘
xodhingnu lire. Hi bekhyah kunu dhrezariu ko lazaruti muxingtare.
Mixingtanu liba dhrezari ko lazaritini yangtsunung khidunii khadu
dsiyohre, aduzii muxingba tsu achangkal/azizah. Yangla nyupum
muipinu luhla yuthsahnung alimchola, abi/abukyu palu amilung
thsanii nguchiba te “Aloji” dsire. Tuluni bekhyah Aloji muipinu
Shihka, Misuh, Thsuza mupsehnung ko “Aloji tou” kuh/Aloji athah
kuhla muzehniu khyire.

Yutseti ko aduziti nyichoung:

1. Amiixingcho - Khingkuru amiixingcho lazaru te
dsire.

2. Musachehcho — Lilila mamohnii sangcheh musanii
liba te dsire.

3. Nyajang — Anyangnyih amitoh te dsire.

4. Xahzicho — Thsuhti bekhyah dongdi chah
bujubunang yongkhanu xahziba te
dsire.

5. Khakhuchujuhba - Kanglungriu mupseh aruh Tsingrang
khyang mubu juhba te dsire.

6. Musacheh mubiiba — Mamoh nguchi lide beburini
muzahmukiba te dsire.

7. Yongkha — Thsuhti bekhyah yongkha yong

kiinyangta thsiuihti muzehre.
Thsuhtila achomukeh hiinapung
mupseh ni tsuhcho.

8. Achomiikeh hiinapung

Anguchiba

A. Yucho ko aruh thsuhti mujangtang.

Yucho Thsuhti
Sumi Sokronye
Khiamniungan Tuluni
Rengma Yemshe
Pochury Ngada
Chakhesang Naknyuliim
Chang Miu

B. Atsingdhingba laling:

1. ‘Yemshe’ aduzu tuo? Yemshe thsuihti bekhyahla yangla
nyitsarutini tuturi nguchiro?
Naknyulim thsuhti atungte tsii tuo?
Rengmarini ‘Ngada’ thsiuihti nyimong keh mungre. Nyiimong
kehla artiihnu tuturii nguchiro ?
Tuluni thsuhti hi Simirunu tu neng lani dsichehcho?
Chakhesang Sokronye thsuhtila mungde khutacho dhrezaru
ko adhrerutinii mutsahro?
Nuhni khita Miu thstuhti khii khu kunyira, ko bhiliriti ko
bhuli laruti chingkehtasohba thsuhti pi mudhero?

LN

o s

o

C. Anyichoba khihpi khanglang junu liba yuyungti jengsohng:

1. MiuthsUhtinU ......oooiiiiiiiii e
drengdrengsohre.

2. Tuluni muzehde, amuxingru lazarttinG ............ccceeeenanen..
dsiyohre.

3. Sokronye mungde, tu achomiikeh hinapung hi chongre ko
dhrezariti khyang tupre hi .........cccooviviiiiiiniianan, mungba
shulim.

4. Yemshe hi khudunii khildu khyang mulang pehjutaba, ahi
shangrii kehtaba, shangru kalupba .........ccccoeviiiiiiiiiiiiinnninnn..

5. Ngada thsuhti nyiimong keh, yangri khyang alangnye tup-pu
khangte, hi yudsire ........cccoooiiiiiiiiicrecrce e,

6. Changrini yudsicho aichi khunying amuying anyuh tpah
kyUsehpl Khanglang ........cccoveiiiiiiiiiiiiir e e




D. Lumdhing ko laling:
1. Thsuhti bekhyah Nagarutinu apari shangria kulipbala atungte
thsare. Aruhni hitsii nguchirepii nihni tuepti lumro?

2. Nuhra thsuhti ten apari thsuhti muzehba tsi azikyo
pathsanung kohle. Nuhri thsuhti tenii aparu thsuhti pathsaba
shuliim lang anyih nalimyu lanii thrahng.

E. Nuhri thsuhti miizehnu Dhrezari ko Lazariu jumu jengki khyupu
thrahng.

F. Kexe Thsuhti khu yucho apiim yohrutapi ihsa liliyah miizehre.
NG tsu numuyangri yola Kexe Thsuhti xodhingnung wiinung
limdhing. NlUhru aroh tu ngucinung thiptang ko chung.
Hiroh-si thiptang.....

Akhihrizari 1: “ Kexe Thsuihti la zehnung ih muyingkhohre”
Akhihruzaru 2: “ Hoh, lhsu !”

Akhiruzaru 3: “ lhsa wi chihpi akhu ihsani tu nguchinung?”
Amudhesohba: Athsingyuruni akhihri tsit milung 3 sang
changnung. Akhihruti khu junt liba aduzia khyini yu thipta
dikehnung. Akhihrii miipi 3pi yu chonungbae. Anguchinung tsi
rehza 5 thsanung.




AnNYicHOba 9

TRiNgbUlungMiluNg NOHIUM
kHylUba - Nagari tHsiking

Anyichoba nahdhingkehti:

1. Nagaru chah kehba ami-i atsa shulium nyichoung.

2. Amilungnii lumba ami-i atsa shulum seejiuihba ko hi rikinung
ko nguchiba adhsiitah.

Nyichehnii anyichoba tsii khihng.

Athrahba ko yu khu nyichoung ko athiilaba aichi nguchieng.
Yutse asiti nyichoung.

Thrahnii nguchiba khu athrahbala xangchehng.

o P g

Ate ko atsichola thsanye Nagaru
yang muipi amilung dee tsa
kangchehni lile. Yang khiidula
amulung nguchiti khu nyitsari %
miipi ajingcho juhre. Nagari 3
yangdong miuipi apu ko abukyu g
yangla aparute dee tsaniu kehta '
lire. Amilung yuzeng ko yudsi #==
chah jukehpu amulung akang
tsi lire. Nagaru yola amulungni
thsiking hi jumi yangthsa khidu
chiinye tashi ihsate lire ko hiba 3 s
tsi pathsa ihsa mulungla bichire. Nagaru tsu ayah lani amulung
muiba nyitsariti lile.

Jumi bekhyah lani amulung shulum bhamiling khyl limre. Khode
amulungla khiyoh khuri achongcha mutohrunang, hitade amulung
apumniu nohlum khyu achongcha tikehru tsu trotare. Aduzu khode
kuh khiidu mihchang churonu tahro, hitade chongcha liba kukhi tst
alang atrong lanu trotare. Arih khyang tsang, shi, tsaking tsakoh,
shing dbhiri atungteti chixire. Palu yangruni du mah ta kuhrumri
yangdongti nusu trotare.




Amulungnu achongcharu khyang kuhsu thsa juhre. Amulungni
rangmuh laniu kuhsing hiroplii nyiimong akhikyo kahta laniu kuh tsi
thsa juhre. Dhsakeh liri akang khyang hutsuta amulungnu nohlim
khyu trotare. Khirini nguchi amulah khyucho tesu hi kohchehre,
tunuo amilungnii nguchi kohchehnung shulim trotare.

Matse luh thsade, khode matse rohmichi khyumba bekhyah
rochiriinang kuhbuidongba shangruti, atiriinii trota, yongkhuta matse
tsi khyumre. Hiba sakho tirt tsinii apari luh last trota nguchire.
Hiba miitozah nguchi tsu atirunu luh nguchi mathim tashi nguchire.

Hiba amulung shulum limba hi yujeba trotachehba khudu lile.
Hinli nguchi tsu aziizah-u amulau thsasohre. Hinii amulungla kukhi
ko shangriti alaa "5
chingkehtabala suhre BB
zehsohre. Hichah g

lahkehnu mikip nguchi, k.
kiinyangtaba nguchitist

nguchire. Luhlang
abudongbanuluhnguchi |
chiirode, tsangdhi
rungnumre. Mukup
nguchipu amalang

amulung mulung thsa |
kiinyangta munyutare. AV
Aruhni shajade chongbongnu chaaluptare. Artihnu mukup nguchlre
ko kunyangtare. Aruh tsu aroh wure ko aroh nguchire.

Hi apaparu denii nguchire, hi yangla ashiriti, nguchi mukohri, aruh
tsi amulungnii dee tsa xukumre. Khirinu atsuritite lire, atsuri tsu
khingkuruzariti du thsakhang, tsunyahruti testi aroh lire. Mururati
pathsa kohchehba nyitsaru, thohlumlong mupisari hiriti, amalungnt
dhingyehre.




Pathsa Nagarui mulung chah
saying atsa khudu kehba tsu,
atungte lupchola, amulungla
khiudunii khidu seyohjutare
ko nabinu, amulung michah
amulungni adhrongcheh
khyuba tsu khunung mukohre.

Chunye, ko atsicho nyumongtila Nagaru liba yangla alih tsusu
sakho thsani bichire. Mirongla chiroba apum yangriuni sakho thsa
bichire. Akungluh thsaba shulum kang muipi yangziruti shibalungni
luhthsanung shulim adhrongcheh khyure. Yangri apum luh tsi
dbangre ko arohnu chisinung shulum rungnuamre. Pungyung, ahung,
kukhi muipi artih luh pathsa lire ko ariih kahtala luhruh rahre. Hiroh-
isi amulung tsu jingchore.

Khudunii khudu khihchita, jengreng juhtare. Hi nabi, amilung,
pungyungla Nagaru milungla atungte thsa bichire. Hutstieko yuzeng
ko akhingchiba tsiust amulung lumcho roh-isu bichire. Hi khu
yubutaba, khatamunataba, mukhihmuchotaba lanii yatire ko limlong
atsa zikehba nyuhje, amilungla musuhchehliba hiri tsu zikehre.
Amulungla ami-i muliba, limba nohliim khii khu thsihchita mutozah
aruh tsi nguchisohre. Hi khu aritih tsii niichehsohre.

Yutseti:

1. Jumu sihmiingu — Shang khidu lanu khudu
bimuchiba jumu liliyah.

2. Alahcheh — Apari teniui pathsa atsau thsaba.

3. Lumchehba bekhyah — paparude tikehcho liumchehliba

4. Thohdhi roto — Tikehcho khu amulah kohshaba.

5. Drengdrengsohba — Tikehsoh kangba.

6. Luhrih-rihba — Alih ruhba.

7. Mukhihmingu muthsacho - Sehchi mibichiba.

8. Ami-iliba — Ami-i amilah liba.

9. Nyahlidenu dikehcho — Anyahli nguchi khu roba.




Anguchiba

A. Yutse asi bichinu nulimyu lanu yuyung kulapm:

apOp=

Alahcheh

Jumi sihmingu
Drengdrengsohba
Luhrih-ruhba
Ami-iliba

B. Atsingdhingba laling.
1

At

o

o o

Ihsa Nagari tringbulungmulungla miiba tsi lilepu nihni
khuta mudhero?

Tringbulungmilung shuliim mui limba khu tuturi ajingcho
thsaro?

Nagari milung akungluh thsade khiita alih tsii changtaro?
Nuhni yucho tringbulungmulungnu nguchiba adiizi anyuh
juhng?

Tringbulungmilungni khiita ashiri tst xikimro?
Matseluh khyiimde tringbilungmilungnii khita trotaro?

C. Hiri yuyungti tsu yuje a arahkheh o.

1.

2.

3.

Nagari achongcha tikehde tsutpuru duni trore. (Yuje/
Arahkheh)

Tringbulungmiilung jingchonung shuliim mulengnu
khyunyuba tsit mukhyure. (Yuje/Arahkheh)

Fuhra ts tringbulungmilung yo thsare ko apum sakho
changtare. (Yuje/Arahkheh)

Akhingchiba ko yuzeng tsu tringbulungmilungni
adhrongcheh khyire. (Yuje/Arahkheh)

. Tringbulungmilung khiyohtinit mirarah/jahloh-hilohru/ashirul/

thohmupisari xtiikumre. (Yuje/Arahkheh)




D. Akhihruzaruti class lanii khudunu khiidu xiitkuimtaba khu
tringbulungmulung miiba tsii zikehnung kohle.Arlih classla
khuiri khu hiwiinung threhtieng:

1. Sehnyeh bong miilihchehnung miulita nguchisohng. ( )

2. Class shangrit muzehchehba shulium mualitant
thrahyohsohng. ( )

3. Thrahva miliri khiirt Apu mahkhang abukyu khyang
changtang. ( )

4. Chahpu nguhliba kohro tsii athsingyurii te miidhesohng.
()

5. Classla tikehthrahji ko ngukeh-u athsalangni yohpiing. ()

6. School kuh betenu anyah throbulungpii sehnyeh yohbongla
yohpiing. ( )

7. Athsingyurini thsingyude miinyisikhang class shangrute
trotang. ( )

8. Achongchari kukhi lani class shangru khyang riki thsi lanu
dhribulung abi/abukyt troung. ()

9. Classroom la nyubongkhi musang. ()

10. School la yungpi ko singhdongti khyim. ()

11. Classla tangthri kulupm. ()

12. Classroomla azikyo ko aremuzeh aparu drisohrii shangri
kheh lani khimchoba. ()

E. Nguchichung nguchi.
Nukheh trapthriyah zeh yahthri tiyah zatuna kalapm.
Khuta hiri khehtinu apari trotaro, hi shulum thrahng.

F. Mushim throchehng. Nuhru tringbulungmiilung tronung shulim
khidunu khiidu te chotang.




AnNnyYicHoba 10

SangtamMmRrU Naga jumi sHajati

Anyichoba nahdhingkehti:

. Nagari jumi shaja papati shulum nyichoung.

Nagari tungte jumu shajati nahdhingkeh shulim nyichoung.

Nyichehni anyichoba tsu khihng.

Athrahba ko yu khu nyichoung ko athiilaba aichi nguchieng.

Asi yutseti nyichoung.

Apari yucho khiidu chah saying atsa kehba shulim anengse
juhnung.

Naga yuchoti jumu shajaba alang atrong lile. Shaja hi ahungti,
pungyungti, yangtini alathsa thsuhti bekhyah kehta ko yujecho tohta
shajare. Hiri shaja khuni jumuliyah khyang jengreng juniu shajare. Hi
ihsa jumiyah thangchi licho michah muzehre.

Jumi shaja khu akangla xangchehsohba te aroh kyahshang bekhyah
nguchi khiidu roh-i shajare. Nagari jumu shaja adiizit mihla-laba khu
akang khimchosohba shuliim sii thsingyure.

Naga jumu shajaba nahdhingkeh tsu kunyangtaba, amulung suhre
zehsohba, chingkehtasohba, jumu liliyah nguchi rikisohba ko
jumuliyah lumlong lasii suhre zehsohre.

Sangtam yuchonu shajaba jumuliyah shaja anyi:

1. Mih laamulihtaba:

Mih laamulihtaba hiadhreriimulengnu shajare. Wusiti, Xuh asehsing,
dusha, minuh hiri tsi mihchang trusohnung shulum dhsutahre.

Xuh asehsing tsu akhudi xuh phohripcho minuh michah kehpire.
Hi khanglang xuh tsii yohpire. Hutstupu xuh dushu tsi asicho

munuh pohki yohre. Hutstpu
dushiu anyudinglang dengdeng
marehpl atohtaruniu khehnu
tohmaulata zingre. Atohtarunu
dikeh xuh dushiu anyl tsu
tsalang fulihlang tohmilata
dengdeng zuzah zingre.
Hi shaja yade dee zi dushi
tohmulatacho khu akhu mikhuh
tsit zahnu churore. Atohtaru yola siiyola akhu mikhuh ko mihchang
churoro, abi tsu akohru-epui zudere.

2. Xuhdong chah tohta shemulitaba

Hiba atohta hi alaathsa thsuhti
bekhyah shajare. Hiba shaja
tohtade, xuh ashing kyaa 30-
40 adhsenglang shaja ngahla
khyumpure. Shuhdsi achongcho
tsii xuh amule chah xohchingre ko
xuh chah akidu mutsasohnung
shulum shuhsu muyuhre.
Atohtari tsu aruh jing chah diishi
muthsukehjuhre. Hi akudude
tronung shulimlile. Aruh atohtaru
sunu akhu sheekiudu xuh mile tsii
chiro, abi tsu akohru-epii ziidere.

Ko axohchingpuba shuhdsi tsii abi khyang juhre.

3. Shongngahtaba

Shongngahtaba hi Tenyimiaru atangchi tungte jumu shaja Angami,
Chakhesang ko Zeliang yuchoti yohrita shajare. Kang changka
shongngahtaba shaja hiri yuchoti kahla atohta linii shajare ko shaja
yuzeng tsu ariih akyota du thsare.

Angami yucho khu shongngahtaba shaja hi nyii anyuh kahla shajare.
Ashajarunu aruh kihkohla shi muathsuhre, hi shongngahtade
akhanglang romehnung shulum lile. Shajaru khiidu khaluhkhang,
mutozah shaja du lire. Shajariu tsii anyupili shajasohre. Anyuh tsi
kohtakhang asangpi tashi shajasohre ko hilaachangka adhrongcheh
khyure.




Hi shajade, dhimiisuhba ko shajari akhuuba yihtsunii akhanglangni
khuluhsohre. Apa shaja yangthsa tsu alihla shohjosohnung shulum
atsengtaru dhimusuhba ko zahnu ajing chah dhrimba, yangthsa
bichire. Ashajariu tsu khode amilyangbanii alihla rangtsu mulelangni
ko muhuplangni jayehro, hitade amihchahba tsu akohnguru-epu
zudere.

Hiba shajade, shaja saying atsa nguhsohre. Khode atsengtari
tsi khiluhriinang amuyang atsengtaru tsi ni abi kheh tohkhuchu
amuyang tsi khamusuhre. Hiba tohta shajade hi khu sasalunglung
ko amui saying nguhre.

Hiri aduzi nyichoung.

1. Atohta - shajade tsengtaba.

2. Mihlaa — mihchang dushuni laa trusohba.

3. Minuh — xuh sehbiilungcho, miinubulungcho.
4. Shuhdsi — shuh tsehbulungcho.

5. Akohru — shajade achangkala suniu kohro.

6. Laare — Dushu anyl tohmilita zingba.

Anguchiba

A. Hiri atsingdhingba laling:

Sangtam yucho jumi shaja aneng anyuih thrahng?
Mihlaa tohtade su tsu akohnguhri-epu throchehro?
Mihlaa shaja nguchi yangthsa michah changnahng.
Khuta xuh chah sheemiulitaba shajaro changnahng.
Naga jumi shaja atungteti tsii tuo?

Angamiru shongngahtaba tsi khiita shajaro? Hi shajaba
yuzengti changnahng.

. NUlumyu lani hiri yutse bichi yuyung kalipm.

1. Atohta -

2. Mihlaa -

3. Minuh -

4. Shuhdsi -

5. Akohru -

6. Laare -

Amujengcho la jengsohng:

1. Naga yuchoti jumui shajaba alang lile.

2. Jumuyah thangchi licho muzehre.

3. Mih laamilihtaba hi mulengnu shajare.
4. Atohtaru yola suiyola akhu mikhuh chiiroro, abi tst

zudere.
5. Shongngahtaba hi Angami, Chakhesang ko
yuchotinu shajare.

. Nyuh anyuhni nguchiba:

NU muyangte thiptang. Nuhnu apari yucho chahnii nyicho liba
shaja shulum nii miiyang te young. Nu yuchonu akyota shaja
shaja liri mah-o0? Hiri shajati akyota shulum thuptang. Shaja
tsii nl nengdang asi thsakhang nihniui khytinyuiba shaja shuliim
thiptang.

. Yuje yutse/alumcho throchehng.

1. Jumu shajaba alang anyuh/adrong lile.

2. Michang dushuni laa trusohre/mehsohre.

3. Jumui shaja khu akangla/akyangla
xangchehsohre

4. Shuhdsi ashuh/achongcho xuh chah xohchingre.

5. Shajaru khiluhkhang mutozah shaja/mushaja du
lire.

. Amulung nguchiba:
Class tsii miilung 3-4 Chang ko nuithniu nyichoba shaja tsu
shajang.

